
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը (այսուհետ` Նախագիծ) բխում է` Հայաստանի Հանրապետության Ազգային Ժողովի միջազգային պայմանագրերով խորհրդարանական կազմակերպություններին ՀՀ անդամակցության վճարների իրականացման անհրաժեշտությունից։

2. Ընթացիկ իրավիճակը և խնդիրները.
ՀՀ Ազգային ժողովը անդամակից է «Անկախ Պետությունների Համագործակցության մասնակից պետությունների միջխորհրդարանական վեհաժողով» (այսուհետ՝ ԱՊՀ ՄԽՎ) և «Պառլամենտարիզմի զարգացման և մարդու իրավունքների մոնիտորինգի միջազգային ինստիտուտ» խորհրդարանական կազմակերպություններին, որոնց անդամակցության վճարների իրավական հիմքը նշյալ կազմակերպությունների հետ հանդիսանում է միջազգային պայմանագրերը և նրանց կանոնադրությունները։
[bookmark: _Hlk213763929]Միջազգային կազմակերպությունների անդամավճարները 2025 թվականի բյուջեում ներառելու համար հիմք են հանդիսացել նրանց կողմից 2024թ․ համար ներկայացված անդամավճարի չափը՝ քանի որ հաջորդ տարում կատարվելիք բաժնային վճարները հաստատվում են ընթացիկ տարվա վերջում։ 
[bookmark: _Hlk213836433]ԱՊՀ ՄԽՎ-ի գլխավոր քարտուղարի И-2025-1751/01-15 գրությամբ ՀՀ ԱԺ-ին ներկայացվել է ԱՊՀ ՄԽՎ գործունեության ապահովման համար Հայաստանի Հանրապետության բաժնային վճարի ավելացման վերաբերյալ տեղեկատվություն՝ մասնավորապես ԱՊՀ ՄԽՎ գործունեության ապահովման համար 2025թ.-ին ՀՀ բաժնային վճարը սահմանվել 18,450.83 հազար ռուբլի /2025 հաստատված բյուջե 16,070.81 հազար ռուբլի/
· ԱՊՀ ՄԽՎ գործունեության ապահովման համար՝ 15,444.22 հազար ռուբլի /2025թ․ հաստատված բյուջե՝ 13,394.20 հազար ռուբլի /,
· Պառլամենտարիզմի զարգացման և մարդու իրավունքների մշտադիտարկման միջազգային ինստիտուտի երևանյան մասնաճյուղի գործունեության ապահովման և ԱՊՀ անդամ երկրների ընտրությունների մշտադիտարկման ֆինանսավորման համար՝ 3,006.61 հազար ռուբլի /2025թ․ հաստատված բյուջե՝ 2,676.61 հազար ռուբլի/:
Հայաստանի Հանրապետության բաժնային վճարի ավելացման արդյունքում առաջացել է հավելյալ 2,380.02 հազար ռուբլու վճարման ենթակա պարտավորություն /փաստաթղթերը կցվում են/։
[bookmark: _GoBack]ՀՀ 2025 թվականի պետական բյուջեով անդամակցության վճարների հաշվարկման համար հիմք է հանդիսացել 01․11․2024թ․ դրությամբ ՀՀ կենտրոնական բանկի կողմից հաստատված տարադրամի փոխարժեքները, սակայն վճարումներն իրականացվել են տարադրամի առավել բարձր փոխարժեքով: 
ՀՀ 2025 թվականի պետական բյուջեով ՀՀ Ազգային ժողովի կողմից իրականացվող «Միջազգային խորհրդարանական կազմակերպություններին ՀՀ անդամակցության վճարներ» միջոցառմանը հատկացված 114,832.8 հազար դրամն ամբողջությամբ ծախսվել է:
 «Միջազգային խորհրդարանական կազմակերպություններին ՀՀ անդամակցության վճարներ» միջոցառման առկա դեֆիցիտը ծածկելու համար Նախագծով առաջակվում է ՀՀ Ազգային Ժողովի կողմից իրականացվող 1024 ծրագրի 31001 «Ազգային ժողովի տեխնիկական հագեցվածության բարելավում» միջոցառման գծով հատկացված միջոցների նվազեցման հաշվին կատարել վերաբաշխում և 18,748.0 հազ. դրամ հատկացնել նույն ծրագրի 12001 «Միջազգային խորհրդարանական կազմակերպություններին ՀՀ անդամակցության վճարներ» միջոցառմանը՝ հաշվի առնելով այն հանգամանքը, որ մինչև տարեվերջ գնման գործընթացների/մրցույթների/ իրականացումը ժամանակի առումով այլևս իրատեսական չէ: 
3. Կարգավորման նպատակը և բնույթը.
	 Միջազգային խորհրդարանական կազմակերպություններին ՀՀ անդամակցության վճարների իրականացում։

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ Ազգային Ժողովի աշխատակազմի կողմից:

5. Իրավական ակտի կիրարկման դեպքում ակնկալվող արդյունքը.
Միջազգային խորհրդարանական կազմակերպություններին ՀՀ անդամակցության վճարների իրականացում։

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

7. «Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
Նախագիծը կապված չէ ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտություն չկա:
